
ABSTRAK

Satu penyelidikan telah di jalankan di Universiti Malaysia Sabah untuk mengkaji
respon tumbesaran kacang tanah (Arachis hypogea L. Var. Tenom ) terhadap
inokulasi Rhizobium pada kadar yang berbeza dan mikoriza, serta mengkaji kesan
interaksi keduanya, ke atas nodulasi dan hasil biji kacang tanah. Lapan jenis rawatan
digunakan dalam eksperimen ini termasuk satu kawalan tanpa inokulasi Rhizobium
dan mikoriza. Setiap rawatan direplikasikan sebanyak enam kali dan disusun dalam
Rekabentuk Rawak Lengkap. Tiga kadar Rhizobium telah digunakan dalam kajian ini
iaitu pada satu, dua dan tiga kali ganda kadar Rhizobium per polibeg (kadar biasa :
50g Rhizobium (1 pek) untuk diinokulasikan dengan 10kg biji benih kacang tanah)
dan 40g mikoriza per polibeg. Persampelan pokok dibuat dua kali iaitu pertama pada
peringkat awal pembungaan (35 hari selepas tanam) dan apabila lenggai matang (90
hari selepas tanam). Keputusan kajian menunjukkan, pada peringkat penuaian kedua,
biji benih kacang tanah yang diinokulasi dengan Rhizobium pada satu kali ganda +
40g mikoriza menghasilkan min pengeluaran bintil (93+32.85 mg/pokok), tumbesaran
daun (19.33+3.77 g/pokok) dan hasil biji (19.30+5.78 g/pokok) yang paling tinggi
berbanding dengan rawatan-rawatan lain yang telah dikaji. Tanpa inokulasi Rhizobium
dan mikoriza, didapati tumbesaran daun (14.47+6.22 g/pokok), batang (18.72+7.01
g/pokok), akar (2.06+0.35 g/pokok), nodul (43+35.04 mg/pokok) dan hasil biji
(8.96+0.74 g/pokok) merosot pada kedua-dua peringkat penuaian.




ABSTRACT

An experiment was conducted at the Universiti Malaysia Sabah to investigate growth
responses of groundnut (4rachis hypogea L. Cv. Tenom) to Rhizobium inoculation at
the different rates and Mycorrhiza inoculation, and the interaction effects, on
nodulation and seed yield of groundnut. Eight treatments were used in this experiment
including a control without Rhizobium and mycorrhiza inoculation, and with six
replications for each treatment, arranged in a Completely Randomized Design (CRD).
The three rates of application of Rhizobium inoculation were one, two and three times
the normal rates Rhizobium for each polybeg (normal rates : 10kg of groundnut seeds
will used 50g Rhizobium) and 40g mycorrhiza for each polybeg were used in this
study. Plants samplings were carried out twice, at early flowering stage (35 days after
planting) and at pod maturity (90 days after seed sowing). The results showed that at
the second harverst, seedlings receiving at one rate of Rhizobium + 40g mycorrhiza
inoculation showed the highest nodule production (93+32.85 mg/plant), leaf growth
(19.33+3.77 g/plant) and seed yield (19.30+5.78 g/plant) compared with the others
treatments. Without Rhizobium and mycorrhiza inoculation the growth of leaves
(14.47+6.22 g/plant), stem (18.72+7.01 g/plant), roots (2.06+0.35 g/plant), nodule
(43+35.04 mg/plant) and seed yield (8.96+0.74 g/plant) were decreased at both
harverst phases.

BAB 1

PENGENALAN

Kacang tanah (Arachis hypogaea L) adalah sejenis pokok legum dari keluarga
Leguminoseae. Ia berasal dari Brazil (Onwueme, 1979). Pokok kacang tanah merupakan
sejenis tanaman tahunan (Jasper, 1973). Legum bijian ini biasanya ditanam sebagai
sumber minyak masak. Bagi negara-negara maju seperti USA, Australia dan lain-lain,
kacang tanah ditanam secara meluas untuk industri makanan seperti industri makanan
ringan, pengeluaran “peanut butter”, pengeluaran minyak masak dan juga digunakan
sebagai makanan ternakan jaitu “peanut meal” pengeluaran hampas kacang tanah. Di
pasaran, kacang tanah biasanya dijual dalam bentuk kacang berkulit, tanpa kulit dan

makanan ringan yang diperbuat daripada kacang tanah.

Kacang tanah biasanya ditanam sebagai tanaman giliran iaitu selepas jagung, ubi
manis atau ubi kayu kerana kacang tanah mengandungi kandungan unsur nitrogen yang
tinggi yang penting dalam bekalan nitrogen organik dalam tanah. Selain itu, ia juga
ditanam sebagai tanaman kontan (cash crops) di antara barisan getah atau kelapa sawit

semasa tanaman utama berumur satu hingga tiga tahun (Mohd Idris, et al., 1989). Kacang




tanah merupakan sejenis tanaman yang tumbuh secara menegak dan kulit biji kacang
tanah biasanya berwarna merah. Pokok kacang tanah biasanya akan mula berbunga 35
hari selepas ditanam dan matang dalam jangkamasa 90 selepas ditanam. Bagi kacang

tanah, proses “peg” masuk ke dalam tanah dikenali sebagai “pegging”.

Rhizobium adalah sejenis bakteria yang berfungsi dalam pengikatan nitrogen
dalam akar. Pengikatan nitrogen ini berlaku sebagai perlakuan simbiosis di antara
tumbuhan perumah dan bakteria genera Rhizobium dan Bradyrhizobium. Bakteria ini
adalah bakteria yang tinggal bebas di dalam tanah dan secara berkumpulan bakteria ini
berkebolehan menyerang akar legum (Whitehead, 1995). Pembentukan nodul pada akar
tanaman kekacang bermula selepas jangkitan bakteria terhadap akar iaitu pada sel-sel
korteks dan melalui tisu akar. Ini akan menyebabkan bahagian dalaman sel korteks akar
tersebut membesar secara abnormal dan pada masa ini sel-sel akan membahagi dan nodul
muda akan mula terbentuk. Ini akan menyebabkan tisu vaskular muncul di bahagian luar

nodul tersebut dan bakteria yang menggandakan jumlah nodul tersebut (Lampiran B).

Antara ciri-ciri bakteria ini ialah bersaiz di antara 0.5 hingga 2.0 pm. Ia dikelaskan
mengikut bentuk seperti bulat (Cocci), berlingkar (Spirilla) dan bentuk tajam (Bacih).
Bakteria nodul akar ini juga tidak membentuk endospora dan merupakan bakteria tanah
gram negatif. Aktiviti pengikatan nitrogen oleh bakteria pengikat nitrogen iaitu
Rhizobium dengan tumbuhan perumah iaitu tanaman kekacang dapat memberikan
kebaikan kepada tanaman kekacang kerana tanaman ini dapat memperolehi sumber

nitrogen yang di ikat daripada udara oleh bakteria ini untuk pertumbuhannya (Whitehead,




1995). Namun bergitu, hanya nodul yang efektif sahaja yang dapat mengikat kuantiti N
yang banyak dengan bantuan bakteria. Aktiviti pengikatan nitrogen ini dipengaruhi oleh
beberapa faktor seperti faktor alam sekitar, faktor tanah dan faktor pengurusan di mana
faktor-faktor ini amat mempengaruhi aktiviti pembintilan dan aktiviti pengikatan nitrogen

oleh nodul tanaman kekacang.

Mikoriza adalah merupakan sejenis kulat yang menjangkiti akar pokok dan
membentuk hubungan simbiotik yang memberi facdah kepada kedua-duanya iaitu pokok
dan kulat (Masri Muhamad, 1994) contohnya kulat ini menerima nutrien organik daripada
tumbuhan dan sebaliknya kulat memperbaiki sifat-sifat penyerapan air dan mineral pada
akar. Biasanya mikoriza terbahagi kepada dua kumpulan iaitu Ektomikoriza (ECM)
adalah dari jenis kulat basidiomycetes yang membentuk suatu lapisan di luar dan juga di
dalam akar iaitu di dalam ruang antara sel epidermis dan sel korteks dan Endomikoriza
yang terdiri daripada tiga subkumpulan tetapi kumpulan yang biasa ditemui pada tanaman
jalah Mikoriza Vesikular-Asbuskul (MVA). Menurut Rukayah et al. (1992) dalam

kajiannya mengenai mikoriza, didapati kulat ini tergolong dalam famili Endogonaceae.

Antara ciri-ciri yang terdapat pada mikoriza ialah ia hidup pada pH 2.0 hingga 9.0.
Mikoriza banyak terdapat di kawasan tanah hutan yang permukaannya terdapat bahan
organik. Sesetengah kulat hidup bersama dengan akar tumbuhan dan perhubungan ini
dinamakan mikorniza kerana ia boleh meningkatkan kecekapan penyerapan unsur fosforus
pada akar tanaman (Normah et al, 2001). Antara peranan kulat ini ialah ia dapat

mempercepatkan proses pereputan bahan organik terutamanya pada peringkat awal proses




pereputan. Selain itu mikoriza juga dapat membantu tumbuhan yang ditanam pada
kawasan kurang subur di mana sifat penyerapan nutrien pada mikoriza membantu

tumbuhan untuk terus hidup (Whitehead, 1995))

Berdasarkan peranan dan kebaikan suntikan Rhizobium dan mikoriza kepada
tanaman kekacang. Maka, eksperimen ini dilakukan untuk mengkaji respon kacang tanah
terhadap suntikan Rhizobium dan mikoriza. Kesan interaksi di antara Rhizobium dan
mikoriza ke atas nodulasi dan pertumbuhan kacang tanah masih tidak banyak dilaporkan
dalam bentuk bahan bertulis. Hasil kajian ini juga boleh dijadikan bahan rujukan kepada

mereka yang berminat untuk mengkaji mengenai kacang tanah.

Secara ringkasnya objektif kajian ini ialah :
i Mengkaji respon tumbesaran kacang tanah terhadap inokulasi Rhizobium pada
kadar yang berbeza dan inokulasi mikoriza.
ii. Mengkaji kesan interaksi di antara Rhizobium pada kadar yang berbeza dan

mikoriza ke atas nodulasi dan hasil kacang tanah.




BAB 2

ULASAN PERPUSTAKAAN

2.1 Pengenalan

Kacang tanah mula dijumpai di Brazl atau Peru dan kemudiannya dibawa ke Afrika
(Jules et al., 1981). Tanaman ini kemudiannya tersebar ke India dan seterusnya ke benua
Asia Tenggara melalui aktiviti perdagangan. Di Malaysia, kacang tanah ditanam secara
besar-besaran di beberapa negeri di Semenanjung Malaysia seperti di Kelantan, Kedah,
Perak dan beberapa negeri yang lain. Di Sabah dan Sarawak penanamannya tidak bergitu
meluas kerana ia ditanam sebagai tanaman sara diri sahaja. Di Sabah, kacang tanah

banyak diusahakan oleh pekebun-pekebun kecil di negeri Sabah (Wong dan Lamb, 1993).

Kacang tanah dikenali sebagai ‘goober’, ‘pinda’, ‘pinder’, ‘monkey nut’, kacang
bumi dan kacang Manila (Martin et al., 1967). Kacang tanah merupakan sumber makanan
yang murah dan mempunyai nilai pemakanan yang tinggi (Jules et al., 1981). Maka, di
dapati pengeluar kacang tanah di America telah menyediakan lebih kurang 1900 peralatan
untuk penanaman, penuaian, memetik kacang pada pokok dan untuk penyeleraian dan

pembersihan kernel (Jules et al., 1981). Selain itu, penambahan alat seperti mesin




pembungkus automatik dan mesin pembuatan ‘peanut butter’ juga turut disediakan.
Menurut Onwueme (1981), antara negara yang mengeluarkan produk kacang tanah

terbanyak ialah negara China, India, Afrika Barat dan USA.

Biji kacang tanah mengandungi 27% protein, 45% minyak dan 10% karbohidrat
(Onwueme, 1979). Oleh itu, kacang tanah adalah satu sumber makanan yang baik untuk
manusia dan ternakan kerana ia mengandungi protein yang tinggi (Mohd Idris et al,,
1989). Selain itu, ia juga diproses untuk menjadi sumber minyak masak memandangkan
kandungan minyak dalam biji kacang tanah hampir 50% (Mohd Idris et al., 1989).
Menurut Onwueme (1981), penduduk Afrika Barat biasanya menggunakan minyak
kacang tanah sebagai minyak masak dan juga digunakan dalam industri pembuatan
marjerin kerana ia mengandungi kandungan protein yang tinggi. Kacang tanah juga
merupakan sumber makanan yang baik untuk termakan kerana biji dan hampas kacang
tanah mengandungi kadar nutrien yang tinggi untuk dijadikan makanan ternakan.
Kandungan nutrien bagi hampas dan biji kacang tanah dapat dilihat melalui jadual di
sebelah :




Jadual 2.1  Kandungan nutrien bagi hampas dan biji kacang tanah (Onwueme, 1981).

Komponen pemakanan Hampas (%) Biji (%)
Protein 46 26-30
Minyak 7 4347

Karbohidrat 23 11-24
Mineral 5 3

* Kalsium, Ferum, Tiamin, Riboflavin, Niasin

2.2  Pengelasan Kacang Tanah

Kacang tanah dikelaskan kepada dua kumpulan iaitu Virginia dan Spanish-valencia yang

mana ia telah diselaraskan di seluruh dunia.

22.1 Virginia

Ciri<iri yang terdapat pada pokok dan buah daripada kumpulan Virginia ini ialah
pokoknya merayap dan tersebar di atas tanah. Biji benihnya dorman iaitu lebih 30 hari
selepas dipungut. Saiz bijinya yang besar membuatkan varieti Virginia ini elok ditanam di
kawasan yang berpasir sahaja kerana lenggainya akan mudah membesar. Biasanya
kacang tanah ini mempunyai dua biji selenggai dan warna kulit biji benih biasanya coklat
tua (Mohd Idris et al., 1989). Pokok matang dalam jangkamasa 120 hingga 140 hari

selepas ditanam. Pokok ini juga tahan daripada serangan penyakit Cercospora.




2.2.2 Spanish-valencia

Pokok kacang tanah dari kumpulan ini tumbuh secara tegak dan matang dalam
jangkamasa 90 hingga 110 hari selepas tanam. Biji benihnya adalah tidak dorman.
Lenggai mengandungi dua hingga empat biji dan maksimum biasanya enam biji. Warna
kulit biji dari kumpulan Spanish-valencia biasanya warna merah. Kacang ini juga peka
kepada penyakit Cercospora. Kacang tanah kumpulan ini adalah yang paling banyak

ditanam di Malaysia.

2.3  Keperluan Tumbesaran

Kacang tanah biasanya memerlukan suhu yang sesuai iaitu 24 — 29 *C untuk tumbesaran
(Suhu di Malaysia ialah di antara 22 - 33°C). Selain itu, kacang tanah juga memerlukan
kadar hujan tahunan yang sederhana dan kadar cahaya yang mencukupi semasa musim
pertumbuhan. Hujan tahunan yang baik untuk pertumbuhan kacang tanah biasanya ialah
1000mm hingga 1350mm (Martin et al., 1967). Kacang tanah juga memerlukan bekalan
air yang tinggi pada masa pokok berbunga dan masa lenggai terbentuk (Weiss, 1983).
Jika kekurangan air pada masa tersebut pertumbuhan lenggai kacang tanah akan
mengalami kekosongan lenggai, kecacatan dan kebantutan. Tanah yang sesuai untuk
penanaman kacang tanah ialah tanah loam berpasir (Onwueme, 1979). Tanah liat
hendaklah dielakkan kerana kerja penuaian susah dilakukan. Kacang tanah biasanya

mencapai tahap kematangan 90 hingga 110 hari selepas tanam bergantung kepada varieti

kacang tanah yang ditanam.




2.3.1 Pembajaan

Nutrien yang diperlukan untuk tumbesaran dan penghasilan yang tinggi untuk kacang
tanah ialah kalium, fosforus, dan kalsium. Unsur nitrogen pula diperlukan dalam kadar
yang sedikit sahaja bagi tanaman kacang tanah dan tanaman kekacang lain.. Kadar baja
yang disyorkan untuk penanaman kacang tanah ialah 30 — 35 kg N/ha, 60 kg P,Os/ha dan
60 kg K,O/ha di mana kesemuanya ditabur sebagai baja basal (Mohd Idris et al., 1989).
Selain itu, kacang tanah juga memerlukan unsur-unsur mikro untuk mendapatkan hasil
yang tinggi iaitu seperti boron, kuprum, ferum, mangan, klorin, molibdenum, zink dan

sulfur (Mohd Idris et al., 1989).

2.3.2 Penuaian

Penuaian kacang tanah biasanya dilakukan 90 hingga 120 hari selepas tanam di mana ia
bergantung kepada kegunaan dan varieti kacang tanah yang ditanam (Mohd Idris et al.,
1989). Penuaian dilakukan apabila terdapat tanda-tanda seperti selaput kacang sudah liat
dan berwarna merah jambu, biji benih sudah berisi dan kelihatan warna kekuningan pada
batang dan daun kacang tanah. Penuaian terlalu awal menyebabkan kacang tanah kecut.
Biji bercambah dalam lenggainya di dalam tanah apabila dituai terlalu lewat (Mohd Idris
et al.,, 1989). Semasa penuaian, tanah seeloknya lembut kerana pokok senang dicabut
dengan semua lenggainya sekali. Penuaian biasanya dilakukan secara manual atau dengan

menggunakan jentera.




10

Selepas penuaian, lenggai mesti diasingkan daripada pokok. Kemudian lenggai
dijemur selama tiga hingga empat hari (Mohd Idris et al., 1989). Kacang berkulit boleh
disimpan setelah dikeringkan dari kelembapan 40 hingga 50 peratus sehinnga kandungan

kelembapannya kira-kira 8 hingga 10 peratus (Mohd Idris et al., 1989).

2.4 Rhizobium

Rhizobium adalah bakteria aerob yang kekal secara safrofit dalam tanah sehinggalah
bakteria tersebut menjangkiti akar rerambut atau sel-sel epidermis yang rosak (Rukayah
et al., 1992). Di dalam sel korteks, bakteria akan dibebaskan ke dalam sitoplasma dan
meransang beberapa sel untuk membahagi. Pembahagian ini akhirnya membentuk nodul
akar yang matang yang kebanyakkannya terdiri daripada sel-sel tetraploid yang
mengandungi bakteria dan beberapa sel diploid tanpa bakteria (Dommergues et al., 1981).
Di dalam nodul akar ini terdapat sejenis protein yang dikenali sebagai leghemoglobin
yang memberi warna merah muda pada legum. Leghemoglobin ini mengangkut oksigen
ke dalam bakteriod untuk pengikatan nitrogen (Whitehead, 1995). Perhubungan antara
pengikatan nitrogen dan leghemoglobin ini ditunjukkan oleh kolerasi antara kecergasan
pengikatan dan jumlah hemoglobin dalam bintil. Dapat dilihat dengan nyata bahawa tidak
ada pengikatan nitrogen sebelum leghemoglobin di bentukkan dalam bintil dan
pengikatan akan dihentikan apabila leghemoglobin hilang dan seterusnya pengikatan
nitrogen dapat direncatkan oleh karbon dioksida. Pada masa yang sama leghemoglobin

juga berfungsi untuk menghalang enzim nitrogenase daripada dinyahaktifkan.

